Коми Республикаса Юралысьлысь могъяс недыр олӧмӧ пӧртысь Сергей Гапликов аддзысьліс Сыктывкарса да Воркутаса Епископ Питиримкӧд

Сёрнитысьяс видлалісны, кыдзи мунӧ Москваса да став Россияса Патриарх Кириллӧн Коми Республикаӧ волӧм кежлӧ дасьтысьӧмыс, кутшӧмӧс кӧсйӧны нуӧдны таво; кыдзи нуӧдны православнӧй войтыръяслысь 3 съезд, пӧртны олӧмӧ культурнӧй да историческӧй озырлун видзан уджтас да кыдзи Сыктывкарса да Воркутаса епархия республика артмӧмкӧд йитчӧм мероприятиеясын кутас участвуйтны.

Торйӧн сёрнитісны челядьӧс да том йӧзӧс культурнӧя да духовно-нравственнӧя быдтӧм-велӧдӧм йылысь. Республикаса юрнуӧдысь да Сыктывкарса да Воркутаса Епископ сёрнитчисны тайӧ нырвизьын вынъяс ӧтувтны, пасйисны, мый светскӧй да духовнӧй власьтлы колӧ топыда уджъёртасьны. Сёрниыс, торйӧн кӧ, мунӧ сы йылысь, медым пӧртны олӧмӧ аскиа поколениеӧс духовно-нравственнӧя быдтан-сӧвмӧдан, семья институт да семейнӧй донаторъяс пыдди пуктан юалӧмъяс серти проектъяс, мый вылӧ канмулы, граждана котырлы да енлы эскысь организацияяслы колӧ ӧтув уджавны. 
